
Kailasadarshane Shankaravasavarnanam

கைலாஸத³ர்ஶநே ஶங்கராவாஸவர்ணநம்

॥ கைலாஸத³ர்ஶநே ஹிமாவந்ப்ரதி நந்தி³கேஶப்ரோக்தம் ஶங்கராவாஸவர்ணநம் ॥
(ஶிவரஹஸ்யாந்தர்க³தே கைலாஸத³ர்ஶநம் - 1)

நந்தி³கேஶ: (உவாச)
பஶ்ய த⁴ந்யேந நேத்ரேண கைலாஸம் ஶங்கரஸ்ய ஹி ।
யத்ரைகம் வா ஶிவாகா³ரம் தத்க்ஷேத்ரம் யோஜநாயு(வ்ரு’)தம் ॥ 22.24॥
தத்ரைவ வஸதாம் பும்ஸாமப்யா(பி)கீடபிபீலிகம் ।
முக்திரீஶப்ரஸாதே³ந பஶ்யதாம் பாபநாஶநம் ॥ 22.25॥
அத்ராநந்தஶிவாகா³ரே மௌலீகும்பை⁴கத³ர்ஶநாத் ।
ந ஜாநே மஹிமாம் வக்தும் ஶிவோ ஜாநாதி நேதர:॥ 22.26॥
கைலாஸம் ஶங்கராவாஸம் நாநாத்³ருமலதாயுதம் ।
ரத்நபுஷ்கரிணீபு²ல்லஸரோஜகுலஸங்குலம் ॥ 22.27॥
நாநாவல்லீவேஷ்டிதோருவநஸ்பதிஶதாயுதம் ।
நாநாபக்ஷிருதாபாரவநநிர்ஜ்ஜ²ரகந்த⁴(ந்த³)ரம் ॥ 22.28॥
ம்ரு’கே³ந்த்³ரஸிந்து⁴ரேந்த்³ராதி³சமரீமஹிஷார்வ்ரு’தம் ।
(ம்ரு’கே³ந்த்³ரஸிந்து⁴ரேந்த்³ராதி³சமரைரஹிபி⁴ர்வ்ரு’தம் ।)
கோகிலாகாஹ(க)லீகா³நஶுகஶா(ஸா)ரிகஸாரஸை:॥ 22.29॥
குரராக்ரந்த³ப³ஹுலம் ஹம்ஸநாத³விநாதி³தம் ।
நக³மௌலிக³தோத்துங்க³ஸாலதாலத்³ருமாகுலம் ॥ 22.30॥
ஸுரம்யப³ந்து⁴ராமோத³புஷ்பகிஞ்ஜல்கமாருதம் ।
புஷ்பகு³ச்ச²ப⁴ராலோலமாருதாமலபூ⁴தலம் ॥ 22.31॥
தலஶோபி⁴தபுஷ்பௌக⁴ப²லதாராயிதோத்தமம் ।
ப்ரபா⁴தவாதபோதோத்³யச்சீ²தலாயிதபூ⁴தலம் ॥ 22.32॥
த்³ரௌணிஜாலம்பி³ஸத்க்ஷௌ(ஸக்ஷௌ)த்³ரரஸாக்தஸஸுதா⁴ங்க³ணம் ।

ப்⁴ரமத்³ப்⁴ரமரஜ²ங்காரமது⁴(தூ⁴)கோத்³தா³மக³ந்தி⁴நம் ॥ 22.33॥
கேதகீபுஷ்பஸௌரப்⁴யஸுக³ந்தா⁴யிததி³க்தடம் ।
குரவோத்³தா³மக³ந்தோ⁴த்³யச்சந்த³நாநந்தி³தாநநம் ॥ 22.34॥
திலகாயிததே³வத்³ருமௌலிஸ்த²திலகைர்யுதம் ।
வாதபோதமுகா²ஹாரவல்மீகக்ஷிதிபந்நக³ம் ॥ 22.35॥
கரடீகடதா⁴ரார்தீ³க்ரு’தக³ந்தி⁴தபூ⁴தலம் ।
ரோமந்த²பே²ந பி³ந்தூ³த்³யந்மஹிஷீணாம் க³வாம் ததா²॥ 22.36॥
ஊதோ⁴நிர்யத்பய:பூரபங்கிலாயிதபூ⁴தலம் ।
தத்பங்கபங்க்திஸம்லக்³நவரைணகு²ரபூ⁴தலம் ॥ 22.37॥
முஸ்தாம்ரேட³(டா³)நகோத்³து⁴(த்³த்⁴ரு’)ஷ்டகோலத³ம்ஷ்ட்ரோத்தி²தோபலம் ।
கை³ரிகாபீதஹாரீதரக்தமாஞ்ஜிஷ்ட²தா⁴துபி: ⁴ ॥ 22.38॥
ஸ்ரவந்தம் ரீதிபி⁴ஶ்ஶைலம் க³ஜேந்த்³ரமிவ (க³ஜேந்த்³ர இவ) ச த்ரிதா⁴ ।
உத்துங்க³ஶிக²ராபாரஶ்ர்ரு’ங்கை³ருல்லிகி²தாம்ப³ரம் ॥ 22.39॥
- -

ஸ்கந்த:³ -
த³ர்ஶயாமாஸ நந்தீ³ஶோ நக³ராஜாயதந்நக³ம் ।
கைலாஸம் கலதௌ⁴தோத்³யத்³ரம்யகாந்திவிராஜிதம் ॥ 22.40॥
ப்ராஹ தம் நந்தி³கேஶோऽபி ஶிக²ரீந்த்³ர ஶிவாஜ்ஞயா ॥ 22.41॥
- -

நந்தி³கேஶ: (ஶைலாதி:³) உவாச
பஶ்ய ஶைலம் மஹாஶைலம் மஹேஶஸ்ய த்³ரு’ஶா தவ ।
பஶ்ய பஶ்யேத³மதுலம் ப்ராகாரம்(ர)வரகோ³புரம் ॥ 22.42॥
நாநாகோ³புரஸௌதை⁴ஶ்ச மதா³லயமித³ம் ததம் ।
விகேஶஸ்யேத³மதுலம் (அம்பி³கேஶாக்²யமதுலம்)
க்³ரு’ஹம் ஶம்போ⁴ர்வராலயம் (க்³ரு’ஹேஶம் போ⁴ வராலயம்)॥ 22.43॥
ஏஷ ரத்நகி³ரிர்பா⁴தி ரத்நகாந்திஶிலோச்சய: ।
தத்ர ரத்நாக்³ரஶிக²ர: ப்ராஸாதோ³ऽயம் மஹேஶிது:॥ 22.44॥
உத்³யத்பதாகருசிரோ ரத்நதோரணமண்டி³த: ।

ஹரிந்மணிமயோ பா⁴தி ஸஹஸ்ரஸ்தம்ப⁴மண்ட³ப:॥ 22.45॥
மத்⁴யேஶைலம் ஸதா³பா⁴தி ஹரமாநஸமோத³பூ: ⁴ ।
கோடிலிங்கா³லயாநாஞ்ச ஶிக²ராண்யபி பஶ்ய போ: ⁴ ॥ 22.46॥
த³ர்ஶநேநாபி பாபாநாம் ப்ரலயோऽத்³ய ப⁴விஷ்யதி ।
ஏஷ த³க்ஷிணதோ மேரோ: ப்ராகாரோ மணிகல்பித:॥ 22.47॥
சண்டீ³ஶ்வராலயம் பஶ்ய ரத்நஸௌத⁴வராந்விதம் ।
சண்டீ³ஶ்வரேஶஶிக²ரம் பஶ்ய தஞ்ச நமஸ்குரு ॥ 22.48॥
லிங்கா³யுதமஹாஸத்³மப்ரோத்³யத்கும்பை⁴கபா⁴ஸுரம் ।
பஶ்ய ஶைலேஶ்வராபாரகோ³புராணாம் தலாந்யபி ॥ 22.49॥
ஸுரத்நபத்³மிநீசேயம் ரத்நஸோபாநமண்டபை: ।
பரித: பரிவிதா (பத³வீநாம்) ச ரத்நகுண்ட³லஹல்லகை:॥ 22.50॥
மணிஜைரரவிந்தோ³த்³யத்பராக³ரஸரஞ்ஜிதா ।
கைலாஸேஶஸ்ய ஶிக²ரம் பஶ்ய பூ⁴த⁴ரநாயக ॥ 22.51॥
உத்³யத்பதாகாகலஶரத்நகோ³புரபா⁴ஸுரம் ।
அத்ர ஸ்வயம் மஹாதே³வ:ஸம்பூஜயதி ஸர்வதா³॥ 22.52॥
தல்லிங்க³ம் வரிவஸ்யாதோ (தல்லிங்க³வரிவஸ்யாத:)ஹர்ஷதோ தே³வநாயக: ।
ப்ரதோ³ஷேஷு விஶேஷேண பஶ்யந்ந்ரு’த்தோருமண்ட³பம் ॥ 22.53॥
அப்⁴ரம்லிஹைர்மஹாகும்பை⁴ர்விஶாலைர்மணிபா⁴ஸுரை: ।
ஸுரம்யரத்நவேதீ³பி:⁴ பரித: பரிவேஷ்டிதை:॥ 22.54॥
அத்ர தே³வீம் ஸமாவேஶ்ய ரத்நஸிஹ்மாஸநே ஶிவ: ।
மணிரங்கே³ஸதா³ஸாயம் ந்ரு’த்யத்யாநந்த³நிர்ப⁴ர:॥ 22.55॥
மயா ச க³ணநாதே²ந ஸ்கந்தே³ந க³ணபைர்வ்ரு’த: ।
வேணுமத்³த³லமட்³டூ³த்த²தாலகாஹலநி:ஸ்வநை:॥ 22.56॥
ஸபா: ⁴ பஶ்யாத்ரவிததா மணிமௌலிபதாககா: ।
ஸஹஸ்ரஸ்தம்ப⁴ஸம்யுக்தாஶ்சதுர்தி³க்ஷு மநோஹரா:॥ 22.57॥
ஸௌவர்ணீ ராஜதீ சாபி சித்ஸபா⁴த்ர மஹேஶிது: ।
அந்யாரத்நஸபா⁴சேயம் ரத்நாபாரைககாந்தியுக் ॥ 22.58॥

ஸாயம் ந்ரு’த்யதி தே³வேஶோ தே³வ்யக்³ரேऽத்ர (தே³வ்யக்³ரே ச)ஸபா⁴ஸு ச ।
ரம்யம் ஸஹஸ்ரலிங்கா³நாமித³மாலயமுத்தமம் ॥ 22.59॥
உத்³யத்³தி³வாகரப்ரக்²யம் கும்ப⁴ஜாலகிதாம்ப³ரம் ।
பஶ்யாத்ர தே³வதே³வஸ்ய கோடிஸ்தம்போ⁴ருமண்டபம் ॥ 22.60॥
தூ⁴பதீ³பமணிஜ்யோதிருத்³ராக்ரீட³நமுத்தமம் ।
மௌலிஜாலகமத்⁴யஸ்த²மணிகும்போ⁴ஜ்ஜ்வலத்³வ்ரு’ஷம் ॥ 22.61॥
ஸுரம்யவாபிகாசேயம் ஸுதா⁴கல்லோலமாலிநீ ।
தே³வக³ங்கா³தடம் பஶ்ய லிங்க³ஸௌதோ⁴ருமண்டபா ॥ 22.62॥
ஸுதா⁴ஸாக³ரகா³சைஷ க³ங்கா³கைலாஸமௌலிகா³ ।
பஞ்சவக்த்ரேஶ்வரஸ்யாபி ஸபா⁴ம் பஶ்ய மநோஹராம்
(பஶ்ய ஸத்³ம மநோஹரம்)॥ 22.63॥
ரத்நகும்ப⁴மஹாகாந்தி திரஸ்க்ரு’ததி³வாகரம் ।
தல்லிங்க³பஞ்சவக்த்ரோத்தா² நத்³ய: பஞ்சாத்³ய(த்ர)ஸுஸ்ருவு:॥ 22.64॥
ஶிவக³ங்கா³ தே³வக³ங்கா³ ரத்நக³ங்கே³தி விஶ்ருதா: ।
கைலாஸக³ங்கா³ஶைலேந்த்³ர மது⁴க³ங்கே³தி ச க்ரமாத் ॥ 22.65॥
ஸர்வாஸ்தாஸ்தீரப³த்³தோ⁴ருமணிஸோபாநமண்டபா: ।
பரிதஶ்ஶோபி⁴தாபாரஶிவஸௌத⁴விராஜிதா:॥ 22.66॥
லிங்க³ஸத்³மமஹாகும்ப⁴பி³ம்பி³தோத்துங்க³நீரகா: ।
ரத்நகர்கடமத்ஸ்யைஶ்ச பத்³மஹம்ஸைககோககா:॥ 22.67॥
நீலோத்பலாமலமணிப்ராஸாதோ³ரத்நரஞ்ஜித: ।
உத்³யத்கும்ப⁴ஸ்ஸதா³பா⁴தி தி³வ்யஸிஹ்மாஸநஞ்சித: (நோசித:)॥ 22.68॥
ரத்நேஶ்வராலயம் பஶ்ய நவரத்நவிசித்ரிதம் ।
பஶ்ய பி³ல்வவநம் ஶம்போ⁴ர்நவாருணத³லாந்விதம் ॥ 22.69॥
தந்மூலமணிலிங்கோ³த்³யத்³தா⁴ராரஸவிஜ்ரு’ம்பி⁴தம் ।
கல்பவாடீமிமாம் பஶ்ய ரத்நவேதி³க(நவரத்நவி)சித்ரிதாம் ॥ 22.70॥
கந்த³லலேஶாலயம் பஶ்ய ஶைலாத்ர ஸுமநோஹரம் ।
குல்யாஶ்சாத்³ய(த்ர) ப்ரபஶ்யாத்ர(த்³ய) மது⁴க்ஷீரக்⁴ரு’தஸ்ரவா:॥ 22.71॥
தே³வீஶ்வராலயம் பஶ்ய ஸதா³ தே³வ்யா: ப்ரியங்கரம் ।

தத்ர ஸாலவநம் பஶ்ய பரிச்ச²த³ப²லாவ்ரு’தம் ॥ 22.72॥
விலோகய த்³ரு’ஶா ஶைல பஶ்சிமே கோ³புரம் ஸ்தி²தம் ।
ஸஹஸ்ரதலஸம்யுக்தம் க³வாக்ஷ(க்ஷம்)வ்ரு’ஷபை⁴ர்யுதம் ॥ 22.73॥
ரம்யோத்துங்க³மணித்³யோதி ஶிக²ராக்³ரபதாககம் ।
உக்³ரேஶ்வராலயம் பஶ்ய சோ(உ)க்³ரபாதகநாஶநம் ॥ 22.74॥
ப்⁴ரு’ங்கி³ஸௌதோ⁴ऽயமதுலோ பா³ணஸ்யாத்ர க்³ரு’ஹம் மஹத் ।
ஹரிகேஶாலயம் பஶ்ய பஶ்ய ஸ்கந்தா³லயம் மஹத் ॥ 22.75॥
அம்பி³கேஶஸ்ய ஶிக²ரம் பஶ்ய ப்ரணதிகோ³ நக³ ।
நவரத்நமஹாஶைலாந்பஶ்ய ஸௌதோ⁴த்தமைர்வ்ரு’தாந் ॥ 22.76॥
உத்தமேஶமஹாதா⁴ம பஶ்யாத்ர ஸுமநோஹரம் ।
க³ர்பே⁴ஶக³ர்ப⁴ப⁴வநம் பஶ்ய கும்பை⁴கபா⁴ததம் ॥ 22.77॥
மண்டபம் த³ஶஸாஹஸ்ரஸ்தம்ப⁴கும்ப⁴விராஜிதம் ।
கைலாஸநலிநீ சேயம் ரத்நபு²ல்லாம்பு³ஜாவ்ரு’தா ॥ 22.78॥
தந்மத்⁴யஸௌத⁴மத்⁴யஸ்த²மணிமஞ்சம் ப்ரபஶ்ய போ⁴ (போ:⁴) ।
குலிஶேஶாலயம் பஶ்ய பாபாத்³ரிகுலிஶம் ஹி தத் ॥ 22.79॥
குலஶைல(லம்)ப்ரபஶ்யாத்³ய சந்த்³ரகாந்தஶிலாதலம் ।
ஸஹஸ்ரயோஜநாயாமம் தத்ர சந்த்³ரேஶ்வராலயம் ॥ 22.80॥
குலாசலமஹாஸௌதா⁴ந்ப்ரபஶ்ய நக³ஸத்தம ।
அயுதம் லிங்க³ஸத³நம் மத³நாந்தகரப்ரியம் ॥ 22.81॥
ஆலோகய மஹாஶைல ஶைலேஶஸ்ய வராலயம் ।
க்ஷீரோத³வாபிகா சேயம் ரத்நஸோபாநமண்டபா ॥ 22.82॥
க்ஷீரேஶ்வராலயம் தீரே தஸ்யா: பஶ்ய மநோஹரம் ।
மயூரேஶஸ்ய ஸத்³மைதத்³வநக³ர்பே⁴ விலோகய ॥ 22.83॥
ரிடிராஸ்தேऽத்ர ஸௌதே⁴ து சா(ஆ)ஜ்ஞயா ஶூலிநோ நக³ ।
பூர்வதோऽஹம் த³க்ஷிணதஶ்சண்டீ³ ப்⁴ரு’ங்கீ³ ரிடிஸ்ததா²॥ 22.84॥
பஶ்சாத³தோ²த்தரே ஶைல சந்த்³ரசூட³ஸ்ய ஶாஸநாத் ।
பாலயாமோ க³ணௌகை⁴ஶ்ச ஸதா³ ஶூலவராயுதை:⁴ ॥ 22.85॥

கைலாஸத³ர்ஶநே ஶங்கராவாஸவர்ணநம்

ஏதல்லிங்க³குலம் த்வபாரமணிஜைஸ்ஸௌதை⁴ஶ்ச ஸத்³கோ³புரை:
ரம்யோத்துங்க³நிகா²தஸாக³ரமஹாப்ராகாரபூ⁴ப்⁴ரு’த்³க³ணை: ।
பு²ல்லாப்³ஜைஸ்ஸரஸீக³ணைஸ்ஸுமவநை: க்லு’ர்ப்தோऽத்³ய வை பூ⁴த⁴ரோ(ர)
விஶ்வேஶேந விசித்ரசித்ரமநஸா ஸம்பஶ்ய ஶைலோத்தம ॥ 22.86॥
தாராராஜவிராஜிதோருஶிரஸோ வாஸோ ஹ்யயம் ஶைலராட்
ராஜத்³ராஜதகாந்திஸாரநிவஹைஶ்ஶ்ரீவிப்ரராஜாதி⁴க: ।
ராஜல்லிங்க³க³ணை ரராஜ பு⁴வநே விஶ்வேஶ்வரஸ்யாஜ்ஞயா
ராஜத்³ராஜஸக²ஸ்ய ராஜதி பரம் ஶைலாதி⁴ராஜேக்ஷயா(ய)॥ 22.87॥
॥ இதி ஶிவரஹஸ்யாந்தர்க³தே ப⁴வாக்²யே கைலாஸத³ர்ஶநே ஹிமாவந்ப்ரதி
நந்தி³கேஶப்ரோக்தம் ஶங்கராவாஸவர்ணநம் ॥
-॥ஶ்ரீஶிவரஹஸ்யம் । ப⁴வாக்²ய: த்³விதீயாம்ஶ: । அத்⁴யாய: 22 । 24-87॥

- .. shrIshivarahasyam . bhavAkhyaH dvitIyAMshaH . adhyAyaH 22 . 24-87..

Notes

Upon being instructed by Śiva ஶிவ; Nandikeśa நந்தி³கேஶ (a.k.a Śailādi (ஶைலாதி³)
initiates a guided tour of Kailāsadarshana கைலாஸத³ர்ஶந for Himāvan ஹிமாவந்,
whereby He begins with the description of the magnificent zones that are abode to Śaṅkara

ஶங்கர and Devī தே³வீ at Kailāsaகைலாஸ.

